3 Б сыйныфының рус төркемендә татар теленнән дәрес конспекты

Тема: Кафеда.
Максат: кафе темасына караган сүзләрне сөйләмдә кулланырга өйрәнү.
Бурычлар: - темага караган сүзләрне белү һәм актив куллану;
· сорауларга җавап бирергә өйрәнү,
· бирелгән күнекмә аша сөйләшү;
· төрле рольләргә кереп уйнау;
· татар сөйләмен аңлап, дөрес җавапны сайлау;
· төркемдәшләреңне тыңларга өйрәнү;
· иҗади фикерләү.
Планлаштырылган  нәтиҗәләр:
Предмет буенча: кафе темасына караган сүзләрне сөйләмдә куллана белү.
Предметара нәтиҗәләр:
·  регулятив: максат кую, үз эшеңә  контроль ясау һәм бәя бирү, төзәтмә кертү;
· танып белү: белемнәрне структуралаштыра белү, мәсьәләләрне чишү буенча нәтиҗәле ысуллар сайлау, сөйләмне аңлап төзи белү, иҗади һәм эзләнү характерындагы мәсьәләләрне төркемнәрдә, парларда яки мөстәкыйль хәл итү;
· коммуникатив: тыңлый һәм сөйләшә белү, куелган проблема буенча бергәләп фикер алышу.
Шәхси нәтиҗәләр: татар телен өйрәнүгә омтылу, аның кирәклеген аңлау, сыйныфташларыңның фикерләрен тыңлый белергә өйрәнү, хөрмәт хисе тәрбияләү, үзеңнең эшчәнлегеңне бәяләү. 
Дәрес тибы: белем һәм күнекмәләрне камилләштерү һәм ныгыту дәресе.
Методлар һәм алымнар: әңгәмә, биремнәр үтәү, уен, проект, ситуатив күнегү, идеяләр кәрзине һ.б.
Принциплар: фәннилек, аңлылык һәм активлык, аңлаешлылык һәм көч җитү, системалылык һәм эзлеклелек, укучыларның шәхси үзенчәлекләрен исәпкә алу, күрсәтмәлелек, аралашу.
Предметара бәйләнеш: әйләнә-тирә дөнья. 
Җиhазлау: интерактив такта, проектор, компьютер, рәсемнәр, карточкалар, “Белем баскычы”, стикерлар, кәрзин.
Укучылар белән эшләү формасы: парларда, төркемнәрдә, фронталь.


Дәрес планы
1. Оештыру этабы.
Исәнләшү, уңай халәт тудыру.
· Яхшы малайлар, матур кызлар, басыгыз! Исәнмесез, укучылар!
· Исәнмесез!
· Хәлләрегез ничек?
· Әйбәт, рәхмәт. Сезнең хәлләрегез ничек?
· Бик яхшы, рәхмәт. Татар теле дәресен башлыйбыз. Утырыгыз.
2. Белемнәрне актуальләштерү. Уку мәсьәләсен кую.
· Укучылар, игътибар белән тактага карыйбыз. Видео карау.
· Видеода кемнәр бар?
· Песи, эт (Акбай).
· Алар (Песи белән Эт) кая баралар?
· Алар кафега баралар.
· Кафеның исеме ничек?
· Кафеның исеме – “Тәмле”.
· Дөрес. Бик яхшы.
· Ә сезнең өчен кафе нәрсә ул? Әйдәгез, җавапларны стикерларга язабыз. Идеяләр кәрзине. 
Кафе ул - ...  (Һәр укучы үз фикерен стикерларга яза.) 
· Укучылар, әзерләнүгә 30 секунд. Язабыз.
· Яздыгызмы? Әйдәгез, тыңлыйбыз. Кафе нәрсә ул?
· Кафе ул – тәмле.
· Кафе ул – ашамлыклар.
· Кафе ул – туңдырма һ.б. (Җаваплар тактага беркетелә.)
· Бик яхшы, рәхмәт укучылар!
· Ә сез кафега барырга яратасызмы?
· Әйе, яратабыз.
· Укучылар, кафега барабызмы?
· Әйе, барабыз.
· Әйдәгез, басабыз. Җырлый-җырлый барабыз.
Фонетик зарядка. Җыр.
Тә-тә Катя кафега китә.
Ни-ни бу кафе түгел нәни.
Эм-эм бик яратам мин йөзем.
Тү-тү бик кирәк рәхмәт әйтү.

3. Уку мәсьәләсен өлешләп чишү. Сөйләм күнекмәләре булдыру. 
“Кафеда” уены.

1) - Укучылар, без хәзер кафеда. Кафеда кем эшли (бар)?
· Официант.
· Пешекче.
· Кешеләр (абыйлар, апалар) һ.б.
· Дөрес, укучылар. Мин хәзер укытучы түгел, мин официант. (Укытучы официант ролендә.) Бу меню.
· Исәнмесез. Нәрсә кирәк?
· Миңа кәбестә ашы бирегез, зинһар.
· Мә, алыгыз.
· Рәхмәт.
· Мин хәзер официант түгел. Мин укытучы. Кем официант? Алисә, кил монда. Син хәзер укучы түгел. Син официант. (Укучы официант  ролендә.)
· Исәнмесез, нәрсә кирәк?
· Миңа ... бирегез, зинһар!
· Мә, алыгыз.
· Рәхмәт. (Һәр укучы ризык сайлап ала.)
2) – Рәхмәт, Алисә. Син бик яхшы официант. Утыр.
· Безнең ашамлыклар бар. Әйдәгез, хәзер ашыйбыз.
· Мин дөге боткасын кашык белән ашыйм.
· Ә син нәрсә белән ашыйсың? (Һәр укучы җавап бирә.)
· Мин ... кашык белән (чәнечке белән, балкашык белән, кул белән) ашыйм.
4. Ситуатив күнегүләр аша белемнәрне ныгыту.
1) - Без ашадык. Бик тәмле булды. Әйдәгез, хәзер сөйләшәбез. Укучылар, партада карточкалар бар. Алыгыз. Парларда эшлибез. 1 нче укучы сорый, 2 нче укучы җавап бирә. Әзерләнүгә 30 секунд.
Карточкалар:
1) Спроси у соседа, что он ел.
2) Спроси у соседа, что есть в кафе?
3) Спроси у соседа, что вкуснее (тәмлерәк).
4) Спроси у соседа, это кафе какое.
5) Спроси у соседа, какой суп вкусный.
6) Спроси у соседа, какая каша вкусная.
7) Спроси у соседа, есть ли в кафе мороженое.
· Укучыларның җавапларын тыңлау.

2) Укучылар, минем Джон исемле дустым бар. Ул Америкадан килгән. Мин сезне Джон белән таныштырам.
Видео карау.
· Укучылар, хәзер тактага карыйбыз. Әйдәгез, видео буенча җавап бирәбез: нәрсә дөрес, нәрсә дөрес түгел.
	
	Дөрес 
	Дөрес түгел

	Джон татарча сөйләшә
	
	

	Джон кибеттә
	
	

	Джонга өчпочмак кирәк
	
	

	Токмачлы аш тәмле
	
	



· Дөрес, укучылар. Молодцы! 
5. Белемнәрне кабатлау һәм системалаштыру. 
Проект “Безнең кафе”. 
· Ә хәзер без группаларда эшләп алабыз. ( Укучыларны 3 группага бүлү.) Парталардагы шушы кәгазьләрне алабыз. Һәр команда үзенең кафесы турында яза. 
Баскычлардан менәбез:
1 нче баскыч – кафеның исеме. Бу кафе - ... .
2 нче баскыч – Кафе нинди?
3 нче баскыч – Кафеда нәрсәләр бар?
4 нче баскыч – Ашамлыкларны нәрсә белән ашыйлар? (кашык белән, ...)
5 нче баскыч – Миңа кафе ошый (нравится), чөнки ... .
Кайсы команда бишенче баскычка менеп җитә – шул укучылар 5 ле ала. Әзерләнүгә 3 минут.

· Командаларның җавапларын тыңлау.

6. Рефлексия.
· Бүген дәрестә нәрсә турында сөйләштек?
· Үзегезгә нинди яңалык алдыгыз?
· Кайсы биремнәр ошады? 
· Ә кайсылары ошамады?
· Тормышта безгә бу сүзләр кирәк булачакмы?

7.  Билгеләр кую. Өй эше.
Өй эше:
1) 50 нче бит 7 нче күнегү.
2) “Ашамлыклар” темасына диалог язарга.
3) Иҗади бирем (рәсем, хикәя, кроссворд һ.б.)

· Укучылар, дәрес өчен зур рәхмәт! Уңышлар! Сау булыгыз!




